
07.10. 2025 

 

Inatsisartut suleriaasianni § 37, imm. 1 naapertorlugu, matumuuna Naalakkersuisunut 

imaattunik apeqquteqarpunga: 

 

Naalakkersuisunut apeqqutit: 

1. Nunanit allaneersut qassit suliartortut suliffissuarnut agguataarlugit ullumikkut 

atuuttumik Kalaallit Nunaanni sulinissamut najugaqarnissamullu akuersissummik 

peqarpat?  

2. Oqartussat qanoq misissuineq ingerlattarpaat, nunanit allaneersut ilumut piffissap 

ilaani sulisuunersut aammalu akuersissutigisaminik iluanni sulinersut?  

3. Sulisitsisut nunani allani sulissanik akikinnerusunik piumasaqarnerulernerat 

pissutigalugu najukkami Kalaallit innuttaasut suliffissaaleqiffimmiit 

qimagussorneqannginnissaat qanoq sulakkeerneqarpa?  

4. Naalakkersuisut suliffissuarni aalajangersimasuni nunanit allaneersunik 

sulisussanik killilersuinissamik pilersaaruteqarpat imaluunniit sumiiffinni 

sulisussanik piumasaqarpat, pingaartumik kiffartuusinermi eqqiaanermut 

isumaginninnermut?  

5. Najukkami innuttaasut sulisinnaatitaanerat nukittorsarniarlugu aammalu nunani 

allani sulisussanik aallaaveqarneq annikillisinniarlugu Naalakkersuisut qanoq 

suliniuteqassappat?  

6. Isumaginninnerup iluani nukiit taakku atorneqarnissaat pillugu 

eqqarsaatersuuteqartoqarpa, soorlu utoqqaat illuannut assigisaanullu, kiisali 

eqqaavilerinermut. Naalakkersuisut tamakku eqqarsaatigalugit qanoq 

isumaqarpat? 

7. Naalakkersuisut eqqarsaatigaat sulisunut taakkununnga piviusumik 

atorfinitsitsisoqarnissaa, soorlu sivikinnerpaamik ukiuni pingasuni, imaluunniit 

najukkami sulisussanik nakkutilliineq ineriartortitsinerlu pillugit Naalakkersuisut 

allanik eqqarsaatersuuteqarpat?  

8. Sulisut taakku aningaasarsiornikkut ingerlaarnitsinnut qanoq isumaqarpat? 

Aammalu aningaasarpassuit illoqarfinni suliffigisaminni aningaasartuutinik 

pilersitsisinnaasimasut annaanngilagut, imaluunniiit aningaasarsiatik 

amerlanersaat nunanut allanut nassiussaqartarpat 

sumiiffimminninngaaneerfiannut?  

 

(Inatsisartunut ilaasortaq Jens NapãtôK’, Naleraq) 

 

Tunngavilersuutit: 

Kalaallit Nunaanni nunanit allaneersunik sulisussanik atuineq annertusiartorpoq tamannalu 

ernumanartoqarsinnaavoq erseqqissumik malittarisassanik aalajngersimasunillu 

nakkutilliisoqanngippat.  

Amerlasuutigut malugisimavarput nunanit allaneersut, pingaartumik nunanit 

kangiameersunit, Kalaallit Nunaanni atorfinni assigiinngitsorpassuarni – aalisarnerup 

iluaniinnaanngitsoq, aammali eqqiluisaarnermi, hotelini, caféni, nerisarfinni pisiniarfinnilu 

sulisorineqartartut amerliartortut. Illoqarfinni allani kiisalu inoqarfinni minnerusuni allani 

takussaalersimapput. Sulisut taakku suliassanut allanut atorneqarnissaat 

kissaatigineqalersimavortaaq, soorlu utoqqaat illuani aammalu utoqqalinersialinni ikiortitut, 

nutarterinermilu allallu assigisaat ilanngullugit. Sulisut taakku ilarpassui kalaallisut 

danskisulluunniit oqalussinnaanngillat, tamannalu sullitanut attaveqarnermut kiisalu 

suliffimmi avatangiisinut sunniuteqarpoq. Tamatumalu ilutigisaanik najukkami innuttaasut 

akornanni suliffissaaleqineq annertusiartortoq misigivarput, Nunallu karsiata 

amigartooruteqarnera annertusiartortoq. Tamanna apeqqusiivoq nunanit allaneersunik 

sulisussanik eqqissisimasumik atuisoqarnersoq aamma Kalaallit sulisartut sumiiffinnilu 

suliffissaaleqisut naammaginartumik eqqarsaatigineqartarnersut.  

 

Apeqqutigineqartut ullut suliffiusut qulit (10) iluanni allakkatigut akineqareersimanissaat 

piumasarineqarpoq. Oqaatsinik nutserisimanermi paatsuungasoqassatillugu kalaallisut 

allassimasoq aallaavigineqassaaq. 

 


